
EH Bildu Nafarroa talde parlamentarioari atxikitako foru parlamentari Mikel Zabaleta Aramendiak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Etxebizitzako, Gazteriako eta Migrazio Politiketako Departamentuko kontseilariak Osoko Bilkuran ahoz erantzun dezan:
Kongresuan berriki egindako bozketaren ondoren, bertan behera geratu da alokairu-kontratuen ezohiko luzapena, zeina milaka maizterrentzako babes-mekanismo gisa funtzionatzen ari baitzen, bizitegi-merkatuaren tentsio handiko testuinguru batean.
Neurri horrek, aldi baterakoa izan arren, aukera ematen zuen errenta-igoera handiak saihesteko, bai eta kalteberatasun bereziko egoeretan edo etxebizitza alternatibo bat eskuratzeko zailtasun handiko egoeretan kontratuak amaitzea saihesteko ere.
Indargabetzeak ziurgabetasun juridiko eta materialeko egoera bat dakar familia askorentzat; izan ere, beren kontratuen goranzko berrikuspenen edo ohiko etxebizitzaren galeraren eraginpean egon daitezke berehala, alokairua eskuratzea gizarte-arazo nagusietako bat izaten jarraitzen duen testuinguruan.
Nafarroan, non alokairuaren merkatuak ere tentsio handiak pairatzen dituen, bereziki garrantzitsua da erabaki horren irismen zehatza ezagutzea.
Hori dela-eta, honako galdera hau aurkezten dut, Nafarroako Parlamentuaren Osoko Bilkuran ahoz erantzun dakion:
Nafarroako Gobernuaren ustez, zenbat nafarri eraginen die alokairu-kontratuen ezohiko luzapen horren indargabetzeak, eta zein egoera juridiko zehatzetan geratuko dira Nafarroako maizterrak hemendik aurrera?

